
SAGROSANOAT KLASTERLARDA 

TOVAR-MODDIY ZAXIRALAR 
SAMARADORLIGIINI 

KPI ORQALI BAHOLASH 
USLUBIYATI

Toshpo‘latov Azizbek Shermuxamadovich
Iqtisodiyot fanlari nomzodi, TDIU “Buxgalteriya hisobi” kafedrasi dotsenti

Annotatsiya: Mazkur maqolada agrosanoat klasterlarining mohiyati, iqtisodiy tavsifi hamda ularning samaradorlik ko‘rsat-
kichlarini belgilashda KPI (Key Performance Indicator) tizimidan foydalanishning uslubiy asoslari o‘rganilgan. Agrosanoat 
klasterlari ishlab chiqarish faoliyatining asosiy ko‘rsatkichlaridan biri bo‘lgan tovar-moddiy zaxiralar (ta’minot) harakatini 
KPI tizimi orqali baholash natijasida ularning samaradorligi, natijadorligi hamda reja ko‘rsatkichlarining og‘ishilarini tahlil 
qilishga erishiladi. Buningnatijasida mazkur tarmoq samaradorlik ko‘rsatkichlari faoliyatini baholash imkoniyati yaratiladi.

Kalit so‘zlar: klaster, agrosanoat klasterlari, tovar-moddiy zaxiralar, KPI, samaradorlik, natijadorlik.

Abstract: In this article, the essence, economic description of agro-industry clusters and the methodical basis of using the 
KPI (Key Performance Indicator) system in determining their performance indicators are studied. As a result of evaluating 
the movement of commodity stocks (supply), which is one of the main indicators of the production activity of agro-industry 
clusters, through the KPI system, it is possible to analyze their efficiency, effectiveness and deviations from the plan indi-
cators. As a result of this, it is possible to evaluate the performance of this network performance indicators.

Key words: cluster, agro-industry clusters, inventory, KPI, efficiency, effectiveness.

Аннотация: В данной стате изучены сущност, экономическоэ описание агропромышленных кластеров и мето-
дические основы исползования системы КПИ (Кей Перформанcе Индиcатор) при определении показателей их 
эффективности. В резултате оценки движения товарных запасов (предложения), котороэ явлйаэтся одним из 
основных показателей производственной деятелности агропромышленных кластеров, через систему КПE можно 
анализироват их эффективност, резултативност и отклонения от плана. индикаторы. В резултате этого можно 
оценит работу данной сети по показателям производителности.

Ключевые слова: кластер, агропромышленные кластеры, запасы, КПИ, эффективност, резултативност.

K I R I S H
Mamlakatimizda agrar sohani isloh qilish, unga bozor mexanizmlari, zamonaviy boshqaruv va texnologi-

yalarni joriy etish borasida izchil islohotlar amalga oshirilib kelinmoqda. Buning natijasida makzur tarmoq 
tomonidan yaratilayotgan qiymat iqtisodiyotda sezilarli natijada o‘sish kuzatilmoqda. Xususan, agrar sohaga 
boshqaruvning klaster usuli joriy qilinishi bozor tamoyillariga o‘tishda, sohada davlat aralashuvini keskin kamay-
tirish, reja ortidan quvish va majburiy mehnat holatlariga butunlay chek qo‘yishda muhim omil bo‘lib xizmat qil-
moqda. Buning natijasida hosildorlik ham, daromad ham oshmoqda.

Agrar sohani klaster usulida boshqarish hamda rivojlantirish borasida Prezident Shavkat Mirziyoyev qu -
yidagi fikrlari alohida ahamiyat kasb etadi: “Klaster va manfaatdorlik – O‘zbekiston qishloq xo‘jaligining kelajagi. 
Ilm-fan va innovasiyalarni joriy etmay turib, bu sohani raqobatbardosh qilib bo‘lmaydi” [2]. Qishloq xo‘jaligi tar-
mog‘iga agroklaster tizimining joriy etilgani qisqa fursatda o‘zining ijobiy samarasini berayotganini ham e’tirof 
etib o‘tish maqsadga muvofiqdir.

Ayni paytda qishloq xo‘jaligini jadal rivojlantirish, uning iqtisodiy samaradorligini oshirish, qishloq ahlining 
turmush sharoitini yanada yaxshilash, manfaatdorligini ta’minlash masalalari bevosita qishloq xo‘jaligida ishlab 
chiqarishning zamonaviy usuli – klasterlar tizimi hisoblanadi. Prezidentimiz ta’kidlab o‘tganlaridek, “qishloq 
xo‘jaligidagi islohotlar, yer maydonlari to‘liq xususiy klaster va kooperatsiyalarga berilgani paxtachilikda hosil-
dorlikni bir-yilda o‘rtacha 10 foizga oshirish imkonini yaratdi” [1]. Bu esa sohaga tejamkor hamda samarali bosh-

qaruv usullarini joriy qilish orqali kelajakda mazkur tarmoqni qishloq xo‘jaligining drayveriga aylantirish borasida 
tizimli ishlarni olib borishni talab etadi. Shu bilan birga, agro klasterlarida KPI (Key Performance Indicator) tizimi 
bo‘lib, uni qo‘llash natijasida samarali boshqaruv qarorlarini qabul qilish, mavjud resurslardan oqilona foydala-
nish hamda qiymat zanjirini yaratishda muhim vosita sifatida foydalanish mumkin hisoblanadi.

M A V Z U G A  O I D  A D A B I Y O T L A R  T A H L I L I
KPI haqidagi ilk tushunchalar XX asrning 50-yillarida Piter Drukerning “Maqsadga sari boshqarish” g‘oyasi 

orqali shakllana boshlagan. Uning fikricha, natijadorlikka erishish uchun samaradorlik ko‘rsatkichlari bilan alo-
hida shug‘ullanish kerak. Va rahbarlarni kundalik ishlar bilan band qilmasdan, belgilangan ustuvor vazifalar 
hamda asosiy maqsad sari faoliyat olib borishi uchun samara beradigan ko‘rsatkichlar bilan shug‘ullanish ker-
akligini ta’kidlagan [8].

Devid Parmentrerning fikricha [3] “KPI (Key Performance Indicator) – “samaradorlik ko‘rsatkichlari” (sama-
radorlikni oshirishda kundalik ishlarda nimalar qilish kerakligini), “eng muhim natijadorlik ko‘rsatkichlari” (sama-
radorlikni oshirishda kelajakda nimalar qilish kerakligini) hamda “eng muhim samaradorlik ko‘rsatkichlari” 
samaradorlikni keskin oshirishda nimalar qilish kerakligini ifodalaydi”.

M.V.Vishnyakovaning fikricha, “KPI (Key Performance Indicators) – bu maqsadlarga erishish darajasini 
yoki jarayonning optimalligini o‘lchashga yordam beradigan faoliyatning, ayniqsa natijadorligi va samarador-
ligini miqdoriy ko‘rsatkichlaridir” [4].

KPI – odamlar, guruhlar, kompaniya va uning bo‘linmalarining ishini baholash va nazorat qilish imkonini 
beradigan mexanizmdir [7].

“KPI – har qanday kompaniyaning asosiy maqsadlariga erishish uchun ishlatiladigan tizim iste’molchilarni 
(mijozlarni) jalb qilish va ushlab turish, xodimlarning kasbiy mahoratini oshirish, daromadlarni oshirish va xara-
jatlarni kamaytirish kabi biznes. Bu barcha qadriyatlarni umumiy sifat menejmenti e’tirof etadi” [7].

A.D.Askarov fikricha “KPI tizimining asosiy maqsadi mehnat motivatsiyasiga ta’sir qiluvchi omillarni izlash 
orqali ularni baholash va darajalashdan iborat” [6].

Yuqorida e’tirof etilgan mualliflarni fikrlar asosan KPI korxona maqsadlarga erishishi uchun samaradorlik, 
natijadorlik ko‘rsatkichlariga qaratilgandir. Lekin KPI bu muayyan faoliyatda yoki muayyan maqsadlarga eri-
shishda muvaffaqiyat ko‘rsatkichi bo‘lib, haqiqatda erishilgan natijalarning miqdoriy o‘lchanadigan ko‘rsatkichlar 
majmuyi hisoblanadi. Bu ko‘pincha o‘zbek tiliga “asosiy samaradorlik ko‘rsatkichi” sifatida e’tirof etiladi, bu “Key 
Performance Indicators”ning mazmunini to‘liq ifodalay olmaydi. Bizning fikrimizcha, samaradorlikka erishilgan 
natija va sarflangan resurslar o‘rtasidagi munosabatni tavsiflaydi va boshqa ko‘rsatkichlarni KPI yordamida 
ham o‘lchash mumkin. Shu maqsadda biz tomonimizdan KPI to‘liq ma’noda “Asosiy faoliyat ko‘rsatkichi” sifa-
tida tushinish maqsadga muvofiq deb hisoblaymiz.

T A D Q I Q O T  M E T O D O L O G I YA S I
Tadqiqot ishini metodologiyasi ma’lumotlarni to‘plash, kuzatish, me’yoriy-huquqiy hujjatlarni o‘rganish aso-

sida tadqiqotning iqtisodiy munosabatlarni va ularning rivojlanishidagi hodisalarni hamda o‘zaro bog‘liqliklarni 
o‘rganishga nisbatan yalpi va tizimli yondashuvlarni nazarda tutuvchi umumiy ilmiy prinsiplari xizmat qildi. Tizimli 
yondashuv agrosanoat klasterlar tushunchasini tadqiq qilish, ularda tovar-moddiy zaxiralarni samarali boshqa-
rish kontseptsiyasini hamda uning rivojlanish darajasini belgilash uchun qo‘llanildi. Shuningdek, tovar-moddiy 
zaxiralardan samarali foydalanishni ta’minlashda KPI tizimi horij tajribasini keng o‘rganish asosida samarali 
foydalanish bo‘yicha tadqiqotlar o‘tkazishni belgilab berdi.

T A H L I L  V A  N A T I J A L A R
Shuni ta’kidlash kerakki, har qanday korxona ishlab chiqarish hamda xo‘jalik faoliyatida samaradorlikka 

erishishlari uchun bir necha yil talab etiladi. Ishlab chiqarish samaradorligiga erishi uchun dastlab, budjet loy-
ihalarni tushunarli bo‘lishi hamda yangi biznes jarayonlarini amaliyotga joriy qilishda uning samarali tadqiqot-
larga asoslanganligi, shu bilan birga mazkur loyiha korxona uchun bir necha yillar davomida (kamida 3 yil) 
samara keltirilishi belgilanishi lozim. Bugungi kunda korxonalar tomonidan ushbu natijalarga erishishda KPI 
ni aniq belgilash hamda ishlab chiqarishga joriy qilish muhim ahamiyat kasb etadi. IDEF01 metodologiyasiga 
asosan ko‘rsatilgan jarayonlarga nisbatan ko‘rsatkichlarni tanlash eng qulay va samarali usuli hisoblanadi.

1  Bu biznes jarayonlarini rasmiylashtirish va tavsiflash uchun mo‘ljallangan funktsional modellash metodologiyasi va grafik belgilar.

Biznes jarayonlarini  
tanlash va  

Strategiyani 
belgilash 

Ustuvorlik Nima qilish kerak Qanday qilish kerak 

 
 

KPI 
 

Maqsad 

 
Ish  

rejasi 

Oʼlchov 

1-rasm: IDEF0 metodologiyasiga asosan ko‘rsatkichlarni samarali baholash usuli

Agar korxona tomonidan yuqorida ko‘rsatib o‘tilganidek, moddiy-texnik ta’minotni belgilashda zaxiralar, 
ular natijasida olinadigan tovar-moddiy qiymatliklar hamda ularni boshqarish mexanizmlari belgilangan bo‘lsa, 
bu usul ishlab chiqarish korxonalari uchun, balki umumiy ovqatlanish tarmoqlari uchun ham birdek samarali 
vosita hisoblanadi.

Agro klasterlar misolida “moddiy-texnik ta’minoti” jarayonini asosiy ko‘rsatkichlar turlarini ko‘rib chiqamiz 
(2-rasm). 

 

 

MODDIY-
TEXNIK 

TAʼMINOT 

Kutilgan TMZ 

1. KPI natijasi: 

KPI 1 – oʼz vaqtida 
bajarilgan byurtmalar 
soni 

KPI 2 – oʼz vaqtida 
bajarilgan byurtmalar, 
% da 

KPI 3 – сифатли ТМЗ, 
% да 

Qoidalar, usullar 

3. KPI faoliyat: 

KPI 6 - loyixa byudjetini 
topshirish muddatlari soni 

Zaxiralar 

2. KPI resurs 
xarajatlari: 

KPI 4 – TMZ sotib olish 
xarajatlari 

4. KPI ishlab chiqarish: 
KPI 7 ishlab chiqarish taʼminoti 
 
5. KPI samaradorligi: 
KPI 8 – bir birlik mahsulotning 
bajarish qiymati 

Xodimlar, 
uskunalar 

2. KPI resurs 
xarajatlari: 

KPI 5 – faoliyatni 
amalga oshirish uchun 

xarajatlar 

2-rasm: KPI texnologiyasi asosida agro klaster korxonalarining moddiy-texnik ta’minoti jarayoni algoritmi

Quyida KPI texnologiyasidan foydalangan holda agro klasterlar tizimida biznes loyihalarini ishlab chiqish 
hamda uning samarali faoliyat ko‘rsatishi uchun jarayonlarni bir nechta bosqichga ajratgan holda ko‘rib chiqamiz 
hamda samaradorlik ko‘rsatkichini belgilaymiz.

1. Jarayonni va uning natijasini aniqlash.
Masalan, “Moddiy-texnik ta’miont” jarayoni – “tegishli tovar-moddiy boyliklar” natijasi.
2. Kirish-resurslarni (jarayonning bir siklida ishlanadigan resurslar) va kirish-mexanizmlarini (jarayonning 

takroriy bajarilishini ta’minlaydigan rusurslar – uskunalar, xodimlar) aniqlash.
Masalan, Kirish – “moddiy-texnik ta’minot” jarayonining manbalari:
● tovar-moddiy qiymatliklar uchun berilgan byurtmalar;
● tovar-moddiy qiymatliklarni sotib olish rejasiga muvofiq yoki yetkazib berish uchun olingan byurtmalar 

bo‘yicha taqdim etilishi kerak bo‘lgan xom ashyo va materiallar;
● bozorlarda tovarlar va materillarning mavjudligi va ularning qiymati to‘g‘risida ma’lumotlar.
Kirish – ko‘rib chiqilayotgan jarayonning mexanizmlari:
● ta’minot bo‘limi xodimlari ish jarayonlarini tashkil etish uchun texnik ta’minotlar;
● ta’minot bo‘limi xodimlarining malakalari.
3. Jarayonni boshqarishni aniqlash (jarayonni amalga oshirish qoidalari va talablari)
Masalan, ko‘rib chiqilayotgan jarayonni tartibga solish:
● xom ashyo, yarim tayyor mahsulotlar va materillarni omborga qabul qilish va saqlash bo‘yicha ko‘rsat-

malar (metodikalar);
● yetkazib beruvchilarni tanlash metodologiyasi;
● xom ashyo va materiallarni yetkazib berish shartnomalarini tuzish qoidalari;
● sotib olish rejasi.
4. Qabul qilinishi kerak bo‘lgan natijani bilgan holda miqdoriy baholash hamda ko‘rsatkichlarni shakl-

lantirish. Ushbu ko‘rsatkichlarni oddiy yoki formulalar va boshqa usullar yordamida hisoblab chiqish 
mumkin.

KPI 1 – o‘z vaqtida bajarilgan tovar-moddiy qiymatliklar byurtmalari soni;
KPI 2 – o‘z vaqtida bajarilgan byurtmalar, % da

KPI 2 = KPI 1 / Z x 100 %,

Bu yerda: Z – tovarlar va mahsulotlarni yetkazib berish uchun berilgan byurtmalar soni:
KPI 3 – ishlab chiqarishga qabul qilingan tovarlar va materiallarning ulushi, % da

KPI 3 = A / V x 100 %

Bu yerda: 
A – ishlab chiqarishga berilgan tovarlar va materiallar miqdori;
V – ishlab chiqarishga kiritilgan tovarlar va materiallarning umumiy soni.
5. Biznes jarayoni ishtirokchilari asosida xarajatlar ko‘rsatkichlarini shakllantirish:
KPI 4 – tovarlar va materiallarni sotib olish xarajatlari (resurs xarajatlari)
6. Jarayon mexanizmlari asosida qo‘shimcha xarajat ko‘rsatkichlarini shakllantirish:
Misol:
KPI 5 – faoliyatni amalga oshirish xarajatlari (xodimlar va uskunalar uchun xarajatlar)
7. Jarayonning to‘g‘riligi, faoliyatni amalga oshirish xarajatlari ko‘rsatkichlaridan tashqari, ishlab chiqarish 

ko‘rsatkichlarini aks ettirish
Misol:
KPI 6 – budjet loyihasini yil davomida moliyaviy boshqaruvga topshirish muddatlariga amal qilinishi
8. Ishlab chiqarish ko‘rsatkichlari bo‘yicha olingan natijalarning vaqt birligi asosida sifatini aniqlash
Misol: 
KPI 7 ishlab chiqarish ko‘rsatkichlari asosida bir kunlik ta’minot bo‘limi tomonidan qabul qilingan byurtmalar 

soni bo‘yicha aniqlash

KPI 7 = S / r

Bu yerda: C – bir oyda ishlab chiqarilgan (ko‘rsatilgan xizmatlar) byurtmalar miqdori, r – bir oyda ish kunlari 
soni.

9. Asosiy ishlab chiqarish ko‘rsatkichlarini hisoblashda oldindan belgilangan KPI natijalari va KPI xarajat-
lari asosida amalga oshirish. Shunday qilib, samaradorlik ko‘rsatkichlari faoliyatning ajralmas xususiyati 
hisoblanadi.

KPI 8 korxonaning ishlab chiqarish samaradorlik ko‘rsatkichini bir birlik byurtma qiymatini hisoblashda 
asos bo‘lib xizmat qiladi. Ushbu ko‘rsatkich quyidagi formul yordamida aniqlanadi:

KPI 8 = KPI 5 / KPI 1

Ushbu prinsipga muvofiq (xarajatlarni olingan natijaga nisbati) ishlab chiqarish samaradorligi ko‘rsatkichla-
rini ham, loyiha samaradorligi ko‘rsatkichlarini yoki boshqaruv samaradorligini ham aniqlash mumkin bo‘ladi.

Albatta, agrosanoat klasterlarida moddiy-texnik ta’minotidan samarali foydalanish bevosita ularda bosh-
qaruv hisobi tizimida xarajatlardan samarali foydalanish hamda uning hisobini takomillashtirish qaratilgan tad-
qiqotlarni olib borishni taqazo etadi.

Agrosanoat klasterlarida KPI texnologiyasini samarali qo‘llash “ta’minot – ishlab chiqarish – foyda” kom-
pleks tizimni samarali ishlashini ta’minlaydi.

X U L O S A  V A  T A K L I F L A R
Shuni ta’kidlash mumkinki, KPIni agro klasterlar faoliyatida tovar-moddiy zaxiralar harakatini amalga 

oshirish jarayonida amaliy qo‘llanilishi moliyaviy natijalar va xarajatlarning o‘zaro muvofiqligini ta’minlash, ularni 
reja ko‘rsatkichlarini sifat ko‘rsatkichlariga ta’sirini aniqlash va monitoring qilishda samarali vosita hisoblanadi. 
Faoliyat amalga oshirilgandan so‘ng, ko‘rsatkichlarning haqiqiy qiymatlari o‘lchanadi va qayd etiladi. Haqiqiy 
qiymatlar rejalashtirilganidan jiddiy og‘ish bo‘lsa, faoliyatni tahlil qilish va tuzatish choralarini ishlab chiqish 
kerak bo‘ladi.

Natijada agro klasterlar faoliyatida KPI tizimidan foydalanishning afzalliklari sifatida tadbirkorlik faoli-
yatini rejalashtirish va tahlil qilish biznes tizimiga kerak bo‘lgan natijalar asosida amalga oshiriladi. Barcha 
ko‘rsatkichlar tizimli ravishda tahlil qilish orqali kelajakda zarur bo‘lgan faoliyatni birlashtiruvchi jarayondan 
kelib chiqadi. Agar rejalashtirish o‘z-o‘zidan, real faoliyatdan ajratilgan holda amalga oshirilsa, ko‘rsatkichlar va 
ularning maqsadli qiymatlarini tanlash subyektning asosiy maqsadlariga erishishga yordam beradi.

Shu bilan birga KPIni agro klasterlar faoliyatida amaliy qo‘llash natijasida motivatsiya tizimi aniq va shaffof 
bo‘ladi, rejalashtirilgan va haqiqiy qiymatlar qayd etilganligi sababli, menejerga xodimni nima uchun va qanday 
rag‘batlantirish kerakligi aniq bo‘ladi. U, o‘z navbatida, qanday sharoitda va qanday rag‘batlantirish yoki nima 
uchun jazolanishini yaxshi tushunadi. Shunday qilib, KPI tizimi tufayli kompaniya xodimni kerakli natijalarga 
erishgani uchun mukofotlaydi va xodim kompaniya bilan teng ravishda natijalarga erishishdan manfaatdor.

